LIMIAR

Todos os lingtiistas que desde hai algo mais dun século se ocuparon
da variacion diatépica do galego salientaron que as diferenzas entre as
distintas rexiéns non son profundas e que, en todo caso, se organizan
de oeste a leste, o que os levou a falar de trazos occidentais fronte
a trazos orientais, ou de trazos occidentais, centrais e orientais. Mais
modernamente, a primeira idea formulouse no contexto do continuum
lingtifstico que se estende de Fisterra ao cabo de Creus, formado no
territorio constitutivo —para o galego e o portugués, o situado ao norte
do Douro—; nel as isoglosas corren de maneira natural de norte a sur,
sen xebrar lingiiisticamente o territorio mais deixandoo organizado en
faixas no sentido dos meridianos.

O dfa 9 de novembro de 2004 cumptironse trinta anos do inicio
do traballo de campo do Atlas Lingiiistico Galego (ALLGa), que se veu
sumar a unha curta pero vizosa tradiciéon de estudos dialectoloxicos
e achegou datos mais fiables e dunha rede moito mais mesta cés dos
traballos anteriores. O .ALGa permitiu que hoxe teflamos un conece-
mento pormenorizado da variacién xeografica interna e que poidamos
concibir unha visién do mapa dialectal de Galicia sobre unhas bases
moito mais seguras do que se podia supofier hai un cuarto de século.
Produciuse tamén un adianto significativo no cofiecemento da varia-
cion diatopica histdrica no noso territorio, ao punto de que podemos
albiscar que ao longo dos séculos a organizacion dialectal do territorio
era en moitos aspectos coincidente coa actual, a pesar de se basear nun
feixe de trazos distinto.

O desenvolvemento da dialectoloxia galega a partir da década dos
sesenta e, sobre todo, a informacion facilitada pola base de datos do

AlLGa, permitiron o avance dunha lifia de investigacién moi fructi-
fera que propén unha organizacién espacial das variantes diatopicas
en bloques e areas lingiifsticas: os primeiros dispéfense en franxas no
sentido dos meridianos (occidental, central e oriental); as segundas son
compartimentacién deles no sentido dos paralelos (con frecuencia en
coincidencia admirable cos limites diocesanos), e que ainda son suscep-
tibles de se subdividiren sucesivamente en territorios mais pequenos.
Na descricién da variacién xeolingiifstica do territorio galego evitase
o termo dialecto, que non ten un recofiecemento na percepcion dos
falantes, pois non tefien consciencia de falar unha variedade distinta da
dos seus vecifios en ningun lugar da nosa xeografia; son, en cambio,
moi conscientes de trazos que os diferencian volta deste territorio volta
daqueloutro. Os resultados desta aproximacion tiveron unha grande
aceptacion, tanto entre os especialistas coma na sociedade en xeral, o
que non significa que non sexan perfectibles nin que non se poidan
avanzar mais nunha descriciéon mais completa.

O noso afan como dialectolégos non remata en dar conta da
distribucién dos trazos linglisticos no territorio, senén continda na
procura das razons ultimas que explican por que unha ou mais iso-
glosas significativas cruzan o espazo lingiifstico por un certo lugar, e
dese xeito organizan o territorio en compartimentos relacionados pero
distintos. Concibimos este volume Lingua e territorio como unha achega
multidisciplinar ao estudo dos limites lingiifsticos interiores e, coma
os precedentes volumes desta setie, tivo en primeira instancia unha
presentacién publica como Szmposio ILG (Lingna e territorio. Santiago de
Compostela. 4 de novembro-3 de decembro 2004). O coloquio aberto
que seguiu a todas as conferencias, o debate e intercambio de ideas
entre os especialistas participantes e as conclusiéns conxuntas, pre-
sentadas en sesion plenaria, arrequentaron as contribuciéns iniciais no
sentido que se plasma nos textos que agora editamos.

O obxectivo deste volume ¢é afondar nas motivaciéons desta orga-
nizacién xeografica que se manifesta a través da variacion lingtiistica,
coa axuda de especialistas doutras disciplinas, aos que lles propuxemos
temas ou lifias abordables desde os seus respectivos campos de espe-
cializacién. Desde o campo da historia, contamos coa participacion de
Lois Xulio Carballo e Ramén Fabregas (sociedade prehistorica e pro-
tohistorica), Carlos Balifias (as xurisdiciéns altomedievais) e Pegerto

Saavedra (a Galicia dos séculos XVI-XVIiD); non demos atendido debida-
mente o aspecto das vias de comunicacién maritimas e terrestres, que
consideramos fundamental, pero agradecemos a José Manuel Caamafio
Gesto (Facultade de Xeogratia e Historia, USC) que aceptase ditar a
conferencia sobre “Vias romanas de Galicia” no marco do simposio,
moi esclarecedora. A visién dos historiadores compleméntase ben coa
de Xosé R. Marino desde o campo da antropoloxia cultural; lamen-
tamos que obrigas sobrevidas impedisen aos etnégrafos Xosé Carlos
Sierra Rodriguez (Museo Etnoldxico de Ribadavia) e Xerardo Pereiro
(Univ. de Tras-os-Montes) preparar para a publicacion o texto da con-
ferencia “Territorios percibidos e territorios nomeados. Identidades en
mudanza”, pronunciada no seo do simposio e seguida dun longo co-
loquio, do que se aproveitan as nosas conclusions. Desde o campo da
xeograffa contamos con senllas contribuciéns de Xosé Manuel Souto
(xeograffa humana) e de Augusto Pérez Alberti (xeografia fisica); os
resultados acadados mostran que o interese desta perspectiva ¢ ainda
maior do que xa cabia esperar, polo que serd preciso volvermos a ela de
xeito particular. Complemeta o cadro a visiéon de equipo do Instituto
de Medicina Legal que traballa no mapa xenético da poboacion galega,
co capitulo redactado por Antonio Salas e colaboradores.

O monllo de contribuciéns linglisticas esta nucleado por investi-
gadores do ILG. Entre eles, todos os que nesa altura constitufamos
o equipo de ALGa, coa encarga de achegirmonos ao tema desde di-
ferentes perspectivas: o equipo coordinado por Francisco Fernandez
Ret foi encargado de pofier en relacioén as areas léxicas dalgunhas pa-
labras estudadas coas caracteristicas do terreo e a paisaxe, e el mesmo
¢ autor doutra contribucién persoal sobre as areas de distribucién do
léxico marifieiro; o equipo coordinado por Manuel Gonzalez procurou
a relacién doutras areas léxicas con aspectos culturais e de xeografia
humana; o equipo dirixido por Antén Santamarina indagou nas areas
debuxadas por palabras de orixe prelatina; o equipo coordinado por
Alvarez, Dubert e Sousa revisitou o tema da organizacion das varie-
dades diatépicas coa metodoloxia da dialectometria. Acompafiannos
Ana L. Boullon, desde a seccion de Onomastica do ILG, achegando a
perspectiva da cartografia dos apelidos; o profesor Juan José Moralejo,
que reelabora para esta ocasion parte dos seus resultados de investiga-
cién sobre toponimia e hidronimia prerromanas; e o profesor Michel

Contini, que abre o volume, cunha reflexion sobre o cerne do simposio
¢ deste volume, facendo unha lectura da variacién dentro do espazo
lingtistico.

Dixemos mais arriba que o encontro dos investigadores, intermedio
entre a concepcién do volume e a sua edicion, permitiu arrequentar os
estudos particulares e chegar a algunhas conclusions interesantes, que
convén presentar como suxestions ou puntos de partida para novos
proxectos, pois este ¢, en ultima instancia, o obxectivo dos Simposios
ILG e desta serie de monografias: facer que progrese o cofiecemento
centrando o interese dun grupo de investigadores escolleitos sobre un
tema ou aspecto desatendido ou non desenvolto abondo.

Na opinién dos participantes, confirmase que a organizacién das
variedades diatopicas galegas descansa nun sistema basico que segue a
lifia dos meridianos, pero precisase que o fai en dous niveis: en primeira
instancia, distinguese Galicia occidental e Galicia oriental, e s6 a seguir
se percibe a divisiéon nos tres bloques descritos tradicionalmente (occi-
dental, central e oriental). A analise dialectométrica mostra con datos
estatisticos tanto a grande homoxeneidade de base coma a diferenza de
nivel entre a estrutura en bloques (seguindo os meridianos) e a estru-
tura en areas (seguindo os paralelos). Tamén confirma a coincidencia
na distribucién dos datos fénicos e morfoloxicos, e a singularidade do
reparto en areas dos trazos léxicos.

As contribucions dos xedgrafos corroboran que a organizacion
dialectal basica ten correspondencia na disposiciéon orografica, pois
Galicia esta deitada baixando en terrazas sobre o Atlantico. Otero
Pedrayo via nisto o cerne da nosa vocacion atlantica: a propia terra, as
augas dos regatos e dos rios baixando desde os altos cumes que nos se-
paran do resto da Iberia, buscando o solpor, o occidente, o océano. Os
tres grandes bloques correspondense con caracteristicas fisicas, tanto
na configuracion de cada un deles coma na xerarquia que ocupan: toda
a franxa oriental, coa sucesion de diversas serras desde o norte ata o
sur, fronte ao resto; no occidente, a lifia esta marcada pola depresion
meridiana, un corredor transitado por galegos de todas as épocas, na
direccién norte sur (cf., por exemplo, o trazado da Via de Antonino).
Aos investigadores en ciencias humanas e sociais non nos sorprende
que unha determinada configuracién do terreo propicie a creacion de
espazos diferenciados (non incomunicados) e que o dominio e inter-

cambio dos homes sobre ese espazo configure ao longo dos séculos
un tipo de sociedade, con formas de habitacion, tecnoloxias, costumes,
etc. mais ou menos homoxéneas (e mais ou menos singulares respecto
doutros territorios), e que todo isto se traslade 4s caracteristicas da
variedade de lingua compartida.

Outras contribuciéns confirman esta organizacién, sobre todo
para a Galicia atlantica, xa desde a antigiiidade. A achega de Carballo e
Fabregas resulta moi ilustrativa neste sentido, se ben estes autores nos
fan ver que asemade a cultura castrexa ten grandes diferenzas nun eixe
norte/sur; ¢ importante a constatacién de que hai diferenzas culturais
prehistoricas, marcadamente tertitoriais, e isto permite conxecturar
que, antonte coma hoxe, se acompafiarian de diferenzas linglisticas.
Xosé M. Souto méstranos que esa constante occidente/centro-otiente
se percibe cada vez con maior intensidade e de feito estd provocando
un desenvolvemento acelerado no corredor atlantico en contra do res-
to da curorrexién Galicia-Norte de Portugal. Tamén quedou patente
que os grandes movementos demograficos se produciron en distintas
etapas historicas, seguindo unha lifla xeral que leva a un despoboamen-
to da parte oriental e a unha maior presiéon sobre a area occidental,
polo que 4 hora de estudar as variantes historicas e a forma de configu-
rarse as areas actuais non poderemos pasar por alto o desprazamento
poboacional de leste a oeste.

A homoxeneidade de base advertida na lingua non ¢ un feito illado.
Foi sinalada tamén por Marifio Ferro desde o punto de vista da antro-
poloxfa cultural e por Antonio Salas desde o campo da xenética. Ora
ben, a existencia dunha certa comarcalizacion xenética apoia a idea
de que, desde antigo, se produciu no interior do territorio un inter-
cambio (non sé xenético: cultural e lingiifstico) mais continuado que
cos territorios colindantes. Os mapas monoxenéticos presentados por
Ana Boull6n ao falar dos apelidos mostran tamén ese caracter bastante
endogamico: a difusién non s6 se produce sobre todo na contorna,
sen un radio de expansiéon moi grande, senén que revela que se produ-
ce tendencialmente cara a partes do territorio que en ultima instancia
constitien a area xeografica (fisica e humana) e lingtistica.

A organizacion secundaria —baseada ainda en trazos fonicos e mor-
foléxicos— segue outras pautas, que semellan moito mais complexas
e por iso mais dificiles de determinar. Por veces semella que algins

territorios, con todo e seren colindantes, se organizan de xeito un tanto
independente ao longo dos séculos. Nalguns casos, segue sendo valido
o condicionante orografico: asi se explica a fragmentacién en bandas
separadas por lifias leste-oeste en todo o bloque oriental, como conse-
cuencia de que os pasos montafiosos se producen nesa direccién, fronte
a fragmentacion en bandas no sentido norte-sur na drea mindoniense,
seguindo a disposicién dos vales. Queda tamén patente a importancia
dos cauces fluviais, non como barteiras naturais senén como elemen-
tos que cohesionan o territorio, xa desde a antigliidade: a auga e a beira
do rio como via de comunicacién, como fonte de aprovisionamento;
o val como territorio humanizado, poboado, cultivado. E 0 mesmo se
pode dicir do mar, en canto que as posibilidades técnicas e explotacion
dos recursos dun determinado territorio facilitan a comunicacion duns
puntos de costa con outros, por veces maior que con outros puntos
ribeirans con intereses non compartidos.

A pesar de non podermos ofrecer ainda un capitulo especifico,
non debemos deixar de sinalar a importancia concedida ao trazado
dos camifios e vias de comunicaciéon na configuraciéon de espazos de
sociabilidade. Para comprendermos o pasado coémpre termos presente,
por un caso, que nas vias romanas, tan perdurables no tempo, preva-
lecia o trazado mais curto entre dous puntos e non a comodidade do
camifiante, de maneira que discorren por territorios de montafia hoxe
afastados das vias modernas e que, por iso, podian por en comunica-
cion e cohesionar territorios que na actualidade semellan sen contacto.
[ este un tema sobre o que habera que volver, para tentarmos dar
resposta a algunhas das interrogantes que se nos abren: por exemplo,
sobre o papel xogado pola grande via de comunicacién que atrave-
sa desde antigo a Galicia oriental, e logo o Camifio de Santiago, na
configuracion do galego lucense, tan homoxéneo, con trazos menos
especificos ca outras variedades e compartidos con amplos territorios
centrooccidentais; coémpre lembrar que neste grande bloque ¢ lucense
todo o que non ¢ nin mindoniense nin auriense (ambos con marcas
moi caracteristicas); o mesmo se pode dicir da continuidade entre o ga-
lego do Baixo Mifio e o portugués mifioto occidental, con camifios que
os conectan desde a noite dos tempos. Setfa interesante afondar mais
no trazado dos camifios terrestres e nas conexions maritimas, asi como
nos medios para salvar as correntes de auga e a sta ubicacién (pontes,

pasais, barcas, etc.); a este respecto non podemos deixar de mencionar
as comprobadas conexiéns marftimas en época prehistorica, tanto na
costa atlantica coma co mundo mediterraneo.

En distintos capitulos ponse en evidencia unha vez mais a impor-
tancia dos limites diocesanos, visible nas propias denominacions usuais
na organizacién dialectal destas dreas: tudense, mindoniense, lucense,
auriense, etc. As contribucions de Pegerto Saavedra e de Xosé Ramoén
Marifilo mostran con claridade que esta particion non se manifesta s6 na
territorialidade da lingua. Nalguns casos semella que os condicionantes
son moi antigos, como tamén o son obviamente os que propiciaron o
trazado dos limites das dioceses por eses lugares: nos mapas achega-
dos por Carballo e Fabregas mostrase unha area SW que comprende a
diocese de Tui e da a volta, con maior ou menor extension, pola parte
occidental de Ourense; unha area que os lingtiistas estamos afeitos a
ver debuxada nos nosos mapas, tanto cando falamos das variedades
de galego moderno coma cando cartografamos a variacién medieval.
Tamén € persistente no tempo a area oriental de Ourense, que xa non
formou parte do convento bracarense. Finalmente, é significativo o si-
lencio arredor dos posibles poboadores dos grandes baleiros do mapa
elaborado por Balifias para a Galicia altomedieval; non sabemos a que
atribuilo, pero en todo caso salienta a ausencia en tres areas con carac-
terfsticas marcadamente diferenciais, desde o punto de vista lingiifstico:
a mindoniense, a tudense e a asturicense.

Nun terceiro nivel hai outra organizacién, de base sobre todo
léxica. Semella que se crean espazos sobre a base de determinados in-
tereses comuns, como consecuencia dunha especializacién. Fernandez
Rei mostra como o mundo marifieiro se relaciona pouco co mundo
labrego que ten 4s stas costas e, no simposio, Sierra mostrounos como
a actividade vitivinicola axudou a configurar un modo de habitacién,
de organizacion do espazo, de calendario agricola, de apeiros, etc.
propio dun territorio debuxado no mapa cunhas formas que semellan
caprichosas (seguindo os cauces e as costeiras de maior insolacién),
e que ten pouco que ver coas areas agrarias situadas 4s sdas costas,
a un tiro de pedra. Mostrounos, ademais, como estes territorios, cun
certo grao de homoxeneidade por causa destes intereses produtivos
compartidos, avanzan e retroceden consonte movementos socioeco-
némicos ou socioculturais, polo que se impén unha ollada diacrénica.

O mesmo se poderia dicir se, en lugar desta especializacion vitivinicola,
consideraramos outras actividades produtivas non xeneralizadas, como
o pastoreo.

E preciso considerar factores de intercambio cultural que poden
afectar a grupos de palabras concentradas ou non nun mesmo campo
semantico. Ioi sinalada, por exemplo, a influencia que grupos minori-
tarios de catalans tiveron na difusiéon de nomenclatura relacionada coas
innovaciéns tecnoldxicas na captura e no procesado do peixe, estendi-
das ao longo de grandes treitos de costa, e a presencia de palabras de
orixe francesa, e mais concretamente da contorna de Clairvaux, no vo-
cabulario do vifio a partir dos asentamentos de mosteiros cistercienses.
Tamén neste caso pode haber condicionantes fisicos, como se mostra
no capitulo coordinado por Fernandez Rei; e non s6 porque, como é
obvio, a existencia dunha determinada conformacién xeoldxica ou do-
utro tipo condiciona que sexa ou non nomeada, senén porque a partir
dunha mesma voz se producen especializaciéns en funcién da realidade
xeografica, co resultado de dias ou mais voces con trazos semanticos
diferentes distribuidas territorialmente consonte eses condicionantes
naturais. Pode haber ainda outras motivacions: o traballo de Catlos
Balifias sobre as xurisdicions dos galegos do ano mil permitiunos re-
coflecer, a0s que neste momento traballamos coa cartografia do léxico,
pequenos territorios que aparecen diferenciados de maneira reiterada
nos nosos mapas, como a Terra de Abeancos ou a de Caurias.

acollida sempre xenerosa. Esta obra non verfa a luz sen o patrocinio do
Consello da Cultura Galega, que colabora connosco desde a primeira

(http:/www.consellodacultura.org). A todos eles e aos autores convi-

